
Annotatsiya. Ushbu maqolaning asosiy maqsadi - “prekariat” tushunchasining kelib chiqishini, uning lug’aviy
ma’nolarini va dastlabki falsafiy-ijtimoiy talginlarini chuqur va tizimli o’rganishdan iborat. Bunda atamaning
etimologik ildizlaridan tortib, uning ilk ilmiy va ijtimoiy harakatlar doirasida qo/llanilishi, hamda bugungi kundagi
keng qamrovli konsepsiya sifatida shakllanishiga hissa qo’shgan asosiy nazariyotchilarning qarashlari tahlil
qilinadi. Mazkur tahlil tushunchaning mazmun-mohiyatini va uning zamonaviy ijtimoiy fanlardagi o’rnini aniqroq
belgilashga xizmat qiladi.

Kirish. Tadqiqot predmeti sifatida “prekariat” atamasining o/ziga xos ko’p qirrali tabiati
va uning ilmiy muomalaga kirib kelishining murakkab jarayonini belgilash muhim. Bu atama
nafaqatiqtisodiy holatni, balki ijtimoiy mavqe, psixologik holat va siyosiy huquglar bilan bog'liq
jihatlarni ham oz ichiga oladi. Shuning uchun uning genezisini o’rganish turli fan sohalari,
jumladan, sotsiologiya, iqtisodiyot, siyosatshunoslik va falsafa kesishmasida amalga oshiriladi.
Bu jarayonda turli ilmiy maktablar va yondashuvlarning ta’siri, hamda ijtimoiy voqelikning o’zi
tushunchaning mazmuniga gqanday o’zgartirishlar kiritganini aniqlash muhim ahamiyat kasb
etadi.

Globallashuv, ijtimoiy-madaniy o/zgarishlar, texnologik inqiloblar va neoliberal
siyosatning kuchayishi natijasida ijtimoiy-iqtisodiy yuksalish bilan bir gatorda dunyoning
ko’plab mamlakatlarida beqaror, kafolatlanmagan va past daromadli mehnat shakllari keng

tarqaldi. “Prekariat® atamasi aynan shunday murakkab va ko'p qirrali ijtimoiy hodisani
tavsiflash va tushunish uchun muhim vositaga aylandi. Ushbu tushunchaning dolzarbligi uning
nafagat mavjud ijtimoily muammolarni aks ettirishi, balki kelajakdagi ehtimoliy ijtimoiy
o'zgarishlarni tahlil qilish imkonini berishi bilan ham izohlanadi.

“Prekariat” tushunchasining ilmiy doiralarda keng e’tirof etilishi va tizimli o/rganilishi
nisbatan yaqin davrlarga to/g’ri kelsa-da, uning konseptual ildizlari va dastlabki g’oyalari ancha
oldin paydo bo’lgan. Bu jarayonda bir nechta muhim bosqgich va shaxslarning rolini ajratib
ko’rsatish mumkin.

Adabiyotlar tahlili va metodologiya. “Prekariat” (precariat) atamasi ingliz tilidagi ikki
so'z - “precarious” (beqaror, xavfli, ishonchsiz) va “proletariat” (proletariat) so’zlarining
birlashuvidan hosil bo’lgan[1]. Bu atamaning asosiy mazmuni - proletariatga o’xshash, lekin
undan farqli o’laroq, doimiy beqarorlik va ishonchsizlik sharoitida yashovchi ijtimoiy guruhni
anglatishiga ishora mavjud.

Atamaning yanada chuqurroq etimologik ildizlari lotin tilidagi “precari” fe'liga borib

n o«

taqaladi. “Precari” dastlab “o’tinib so’ramoq”, “yolvormoq” ma’nolarini anglatgan, keyinchalik
esa “beqaror”, “boshqga birovga yoki narsaga bog’liq”, “ehson yoki marhamat evaziga olingan”
kabi ma’nolarni ham bildirgan[9]. Bu o’zakning “iltimos qilishga majbur bolish”, “muruvvat
kutish”, “boshqalarning irodasiga garam bo/lish” kabi ma’nolari prekariatning ijtimoiy-
iqtisodiy holatiga juda mos keladi. Gay Stending ta’kidlaganidek, prekariat vakillari ko’pincha
0’z huquglarini talab qilish o’rniga, ish beruvchilar yoki davlat idoralaridan imtiyozlar, yordam
va marhamat so’rashga majbur bo’ladilar. Bu holat ularning kundalik hayotida kamsitilish va
0’z gadr-qimmatini yo’qotish hissini keltirib chigarishi mumkin.

Oksford ingliz lug’ati (OED) ma’lumotlariga ko'ra, “precariat” so’zining qo/llanilishi
dastlab 1980-yillarga to’g’ri kelib, Maykl Xarringtonning 1989-yilgi ishlarida qayd etilgan[10].
Shuningdek, bu atamadan oldinroq, fransuz sotsiologi, xususan Per Burdyo tomonidan
“précarité” (beqarorlik, nochorlik mazmunida) tushunchasi qo/llanilgan bo’lib, bu atama
mehnat munosabatlaridagi va umuman hayotdagi beqarorlikni ifodalagan[11].

Muhokama. Prekariat so/zining etimologiyasi o/quvchini qadimgi Rimga qaytaradi:
“Rim huqugqida prekarium ko/char yoki ko’chmas narsaning egasi tomonidan istalgan vaqtda
qaytarib olish imkoniyati bilan tekinga berilishini bildiradi. Egasi ya’'ni foydalanuvchi
(prekarist) o’rtasida kelishuv munosabatlarini o’rnatish orqali tatbiq etilgan. Shunday qilib,
prekarist har ganday vaqtda uni gayta hisoblashi yoki foydalanishi mumkin edi. Prekarium
so’ralgan ijaraning bir turi bo/lib, 0/z ma'nosida preces — iltimos ma’'nosini xam anglatgan|[8].
Bu so’z Yevropa roman tillarida saqlanib qolgan va ingliz tilida ildiz otgan. XIX asrda “nopoklik”
proletariatning asosiy xususiyatlaridan biriga aylandi.

Ingliz iqtisodchisi G.Stending prekariatni ilmiy jihatdan birinchilardan o/rgandi, u
2011-yilda prekariat haqida kitob chiqardil4]. “Prekariat” Stending nazariyasida muhim o’rin
tutadi. Stendingning fikricha prekariat o’z davrigacha bo/lgan tushunishlardan farq qiladi: ular
mehnat vositalariga ega emasligidan tashqari, doimiy ish joyiga, barqaror daromadga, ijtimoiy
kafolatlarga (tibbiy sug‘urta, pensiya, haq to’lanadigan ta'til va h.k.) xam ega emas, ularning
mehnati ko’pincha gisqa muddatli, kunbay yoki vaqtinchalik xarakterga ega. Ularning sinfiy
ongi va birdamligi ham hali to/liq shakllanmagan.

2014-yilda Stending prekariat konsepsiyasini yangi qarashalar bilan to’ldirib,
prekariatning huquqiy, fugarolik “zaifligini” ta’kidladi; u buni orta asr shaharlariga kelgan va

shahar aholisining (“burgerlar”) bir oz, lekin hamma narsadan yiroq — huquglarini olgan
odamlar bilan taqqoslaydi.

Prekariat haqidagi konsepsiyaning empirik asoslari uning muallifi tomonidan
1980-1990-yillarda Xalgaro mehnat tashkiloti tomonidan korxonalarda ishlashning
“moslashuvchanligi” va odamlarning kelajakka ishonchi bo’yicha keng ko’lamli tadqiqotlari
(People’s Security Surveys - PSS) bilan tavsiflanadi.

“Prekariat” tushunchasi keng akademik muhokamada turli ijtimoiy harakatlar va faollar
guruhlari tomonidan 0/z-0zini identifikatsiya qilish va ijtimoiy adolatsizlikka garshi kurash
vositasi sifatida xam qo/llanila boshlangan. Masalan, 2000-yillarning boshlarida Yevropadagi
EuroMayDay harakatlari mehnatning beqarorlashuvi, ishsizlik va ijtimoiy chetlashuvga qgarshi
norozilik sifatida “prekariat” bayrog’i ostida birlashgan[2]. Yaponiyada esa “freeter” (inglizcha
“free” va nemischa “Arbeiter” - ishchi so’zlaridan) deb ataluvchi, asosan yoshlardan iborat,
vaqtinchalik va past maoshli ishlarda band bo/lganlar o/zlarining ijtimoiy-iqtisodiy ahvolini
ifodalash va huquglarini talab qilish uchun “freeter unions” (friterlar uyushmalari) tuzib,
“prekariat” tushunchasiga e’tibor garatganlar[7]. Bu harakatlar “prekariat” atamasi shunchaki
tashxis emas, balki siyosiy safarbarlik va ijtimoiy o’zgarishlar uchun chaqiriq ekanligini
ko’rsatdi. Madridlik feminist tadqiqot loyihasi Precarias a la Deriva ham 2000-yillar boshida
“prekariat” tushunchasini o'z tadqiqotlari va faoliyatlarida markaziy o’ringa qo’ygan[5].
Stending “prekariat’ni tavsiflashda oldingi nazariyachilar (masalan, Burdyoning “précarité”
tushunchasi) va faollar harakatlarining g‘oyalariga tayanadi, lekin ularni rivojlantiradi va
tizimlashtiradi. U prekariatni shunchaki beqaror mehnat sharoitida qolgan odamlar yig‘indisi
emas, balki o/ziga xos ishlab chigarish munosabatlari, tagsimot munosabatlari va davlat bilan
munosabatlarga ega bo’lgan, shuningdek, o’ziga xos ong va ruhiyatga ega bo’lgan yangi sinf
sifatida ko'rsatadi. Bu esa “prekariat” muammosini ancha keng va chuqur anglash imkonini
beradi. Uning nazariyasi akademik doiralarda katta bahs-munozaralarga sabab bo/ldi va
“prekariat”ni o’rganish bo’yicha ko’plab yangi tadgiqotlarning boshlanishiga turtki bo/ldi.

Natijalar. Fransuz sotsiologi Per Burdyo “précarité” (mehnatning beqarorlashuvi, ish
o'rinlarining ishonchsizligi) atamasini 1990-yillarda neoliberal iqtisodiy transformatsiyalar va
ijtimoiy himoya tizimlarining zaiflashuvi kontekstida faol qo’llagan. Burdyo uchun “précarité”
nafaqgat ishsizlik xavfini, balki barqaror bandlik sharoitlari va mehnat shartnomalari orgali
ta'minlanadigan ijtimoiy himoyaning yemirilishini ham anglatgan. U bu hodisani ishchilarning
kundalik hayotiga, ijtimoiy mavqeyiga va kelajakka bo’lgan ishonchiga salbiy ta’sir ko rsatuvchi
omil sifatida tahlil qilgan. Burdyoning tadqiqotlari “prekariat” atamasining keyinchalik
Stending tomonidan sinf sifatida konseptuallashtirilishi uchun muhim nazariy zamin yaratdji,
garchi Burdyo o/zi bu atamani bevosita “sinf” deb atamagan bo’lsa-da, u ko/proq sharoit, holat
sifatida talqin qilgan.

Prekariat neoliberal globallashuv jarayonlari, davlatning iqtisodiyotdagi rolining
qisqarishi, ijtimoiy kafolatlarning zaiflashuvi va mehnat bozorining moslashuvchanligi
siyosatining kuchayishi bilan chambarchas bog'liq. “Moslashuvchanlik” ko’pincha ish
beruvchilarga mehnat xarajatlarini kamaytirish va ishchilarni osonroq ishga olish va bo’shatish
imkonini beradi, lekin ishchilar uchun bu beqarorlik va ishonchsizlikni anglatadi. Prekariatning
kengayishida o’tgan asrdagi demografik “portlash”, shaharlashuvining ortishi va avtoritar
boshqgaruv ostidagi mamlakatlardagi noto’g'ri islohotlar kabi sotsial omillar mazkur tabaqa
vakillarini aholining umumiy miqdoridagi ulushini oshishiga xam sabab bo’ldi.

“Prekariat” tushunchasini chegaradosh tushunchalardan farqlash.

“Prekariat” tushunchasining mazmun-mohiyatini to’liqroq anglash uchun uni boshqa
yaqin, lekin aynan o’xshash bo’lmagan ijtimoiy-iqtisodiy kategoriyalardan farglash muhimdir.
Prekariat va proletariat: yuqorida ta’kidlanganidek, “prekariat” atamasi “proletariat” so/zi bilan
uyg‘unlashtirilgan bo’lsa-da, bu ikki guruh o’rtasida jiddiy farglar mavjud. Stendingga ko’ra, XX
asr proletariati, garchi ishlab chiqarish vositalariga ega bo/lmasa-da, nisbatan barqaror, to’liq
kunlik ish bilan ta’'minlangan, mehnat jamoalari va kasaba uyushmalari orqali ma’lum bir
ijtimoiy kafolatlar va huquqlarga ega bo/lgan, shuningdek, o/ziga xos sinfiy ong va birdamlikka
intilgan. Ularning hayotida ma’lum bir “kasbiy rivojlanish yo/li” mavjud edi. Prekariat esa
bunday xususiyatlarga ega emas. Ular uchun ish vaqtinchalik, daromadlar beqaror, ijtimoiy
kafolatlar deyarli yo’q, kasbiy identifikatsiya mavhum va sinfiy birdamlik hali shakllanmagan.

Klassik marksizmda “lyumpen-proletariat” jamiyatning eng quyi,
deklassifikatsiyalashgan, ijtimoiy ishlab chiqarishdan uzilib qolgan va ko’pincha jinoiy
elementlardan iborat qatlam sifatida talgin etilgan. “Anderklass” (underclass) tushunchasi ham
uzoq muddatli ishsizlik, qashshoqlik va ijtimoiy chetlashuvda qolgan guruhlarni anglatadi.
Prekariat esa, Stendingning fikricha, bulardan farq qiladi. Prekariat jamiyatdan butunlay
chiqarib tashlangan yoki fagat salbiy hodisa sifatida qaralmaydi. Aksincha, u zamonaviy global
kapitalizm uchun ma’lum bir funksional ahamiyatga ega - ya’ni, moslashuvchan, arzon va
talabga qarab tez safarbar gilinadigan mehnat resursi sifatida xizmat qiladi[1]. Shuningdek uni
“yangi xavfli sinf* deb atash mumkin, chunki u mavjud ijtimoiy-iqtisodiy tizimga nisbatan
norozilik bildira olish ehtimoliga ega.

Prekariat va “norasmiy sektor”: “Norasmiy sektor” tushunchasi odatda davlat
tomonidan royxatga olinmagan, soliqqa tortilmaydigan va rasmiy tartibga solinmaydigan
igtisodiy faoliyat va unda band bo’lgan ishchilarni anglatadi. Bu tushuncha ko/proq
rivojlanayotgan mamlakatlar uchun xosdir. Prekariat va norasmiy sektor o’rtasida ma'lum
o’xshashliklar (masalan, ijtimoiy kafolatlarning yoqligi, daromadlarning beqarorligi) mavjud.
Biroq, prekariat kengroq tushuncha bolib, u rivojlangan mamlakatlardagi rasmiy sektorda
ham, lekin beqaror shartnomalar asosida ishlaydiganlarni o'z ichiga olishi mumkin. Stending
0’z qarashlarida “norasmiy sektor” atamasini rad etadi, chunki bu atama turli xil hodisalarni
(mayda ishlab chiqgarish, mehnat zaxirasi, lyumpen aholi) aralashtirib yuborishini ta’kidlaydi
va prekariatni bozor igtisodiyotining “faol” elementi, “moslashuvchan” mehnatni ta’'minlovchi
qatlam sifatida ko/radi. Prekariat global hodisa sifatida qaraladi.

“Ishlovchi qashshoqlar” - bular ishlaydigan, lekin daromadlari qashshoqlik
chegarasidan past bo/lgan yoki unga yaqin bo/lgan kishilardir. Prekariatning aksariyat qismi
ishlovchi qashshoqlar toifasiga kirishi mumkin. Biroq, prekariat tushunchasi faqat past
daromad bilan cheklanmaydi. U, yuqorida aytib o’tilganidek, ko’p o’lchamli beqarorlikni - ish
o'rnining beqarorligi, ijtimoiy kafolatlarning yo’qligi, kasbiy identifikatsiyaning mavhumligi,
huquqlarning cheklanganligi va oziga xos psixologik holatni qamrab oladi. Ya'ni, nisbatan
yuqoriroq, lekin o’'ta beqaror daromadga ega bo’lgan frilanser ham, agar boshqa beqarorlik
belgilariga duch kelsa, prekariatning bir qismi sifatida qaralishi mumkin.

Xulosa. “Prekariat” tushunchasining genezisi uning murakkab va ko’p qirrali tabiatini
namoyon qiladi. Bu atamaning shakllanishida lingvistikasi (lotincha “precari”, “precarious”,
“proletariat”), ijtimoiy faoliyat shakli sifatida (EuroMayDay, freeter’lar), hamda Per Burdyo
kabi mutafakkirlarning dastlabki nazariy qarashlari va nihoyat, Stending tomonidan tizimli

akademik konseptual qarashlar muhim rol o’ynagan. Bularning barchasi “prekariat’ni
zamonaviy ijtimoiy fanlarning o’rganish obyektiga alohida soha sifatida mustahkamlanishiga
sabab bolldi. Ushbu tushunchaning asosiy mazmuni - bugungi globallashgan va erkin
igtisodiyot sharoitida yuzaga kelgan, ko’p o/lchamli begarorlik (mehnat, daromad, ijtimoiy
kafolatlar, huquqlar va identifikatsiya sohalarida) bilan tavsiflanuvchi yangi ijtimoiy qatlam
yoki Stending ta’biri bilan aytganda, “yangi sinf’ni anglatadi. Bu beqarorlik nafagat obyektiv
igtisodiy sharoitlar, balki prekariat vakillarining psixologik holati, davlat va jamiyat bilan
munosabatlarida ham aks etadi.

Prekariatni proletariat, lyumpen-proletariat, norasmiy sektor vakillari yoki shunchaki
ishlovchi gashshoqglardan ajratib turuvchi asosiy jihat uning nafaqat kambag’allik, balki doimiy
ishonchsizlik, kasbiy kelajakning mavhumligi va fuqarolik huquglarining kamsitilishi bilan
bog’lig majmuaviy muammolarni gamrab olishidir.

